
      U izvještajnom periodu 01.01. – 30.06.2008. godine Inspektorat je obavljao  inspekcijski nadzor sa šest izvršilaca iz sljedećih oblasti nadzora kako slijedi:
      -    1 glavni inspektor inspektorata
· 3 elektroenergetska inspektora,
· 1 termoenergetski inspektor,
· 1 inspektor zaštite okolice,
     Svih 6 inspektora ispunjavaju uslove propisane Zakonom o državnoj službi u FBiH (“Službene novine FBiH”, br. 29/03, 23/04, 39/04, 54/04, 67/05, 8/06, 77/06), Zakonu o inspekcijama u FBiH („Službene novine FBiH“, br. 69/05) i Pravilnika o unutrašnjoj organizaciji Kantonalne uprave za inspekcijske poslove TK-a, u pogledu stručne spreme,  položenog stručnog upravnog ispita i potrebnog radnog staža u struci što je potvrdila Agencija za državnu službu nakon izvršene revizije. 
     U izvještajnom periodu inspektori su vršili redovne preglede i kontrole  kao i preglede na osnovu usmenih i pismenih zahtjeva stranaka. Prema djelatnostima, kontrolisana su pravna i fizička lica, koja obavljaju djelatnost u oblasti industrije, proizvodnji i distribuciji električne energije i u oblasti zaštite okolice. U izvještajnom periodu organizovane su pojačane mješovite kontrole u oblasti rada i radnih odnosa, oblasti tržišne inspekcije i vanlinijskog prijevoza na području kantona u kojima su učestvovali inspektori ovog inspektorata.
U svim slučajevima gdje su inspektori utvrdili nepravilnosti preduzete su odgovarajuće mjere u skladu sa zakonima iz pomenutih oblasti. 
U izvještajnom periodu inspektorat je sačinio 7 dopisa o nenadležnosti u oblasti urbanističko-građevinske inspekcije, a sve više je takvih predmeta zbog lošeg tumačenja Zakona o inspekcijama FBiH („Službene novine FBiH“, br. 69/05), Zakona o gradnji TK-a i Zakona o prostornom uređenju TK-a („Službene novine TK-a“, br. 3/05). 
U okviru ovog inspektorata u izvještajnom periodu egzistirale i radile su:
- Elektroenergetska inspekcija 

- Termoenergetska inspekcija i 

- Inspekcija zaštite okolice 

Napominjemo da u izvještajnom periodu nismo uspjeli popuniti urbanističko-građevinsku inspekciju i pored raspisivanja konkursa preko Agencije za državnu službu. 
1. Elektroenergetska inspekcija

  Kantonalna elektroenergetska inspekcija, inspekcijske poslove obavlja na osnovu sljedećih zakona: 
- Zakonu o inspekcijama u FBiH (“Službene novine FBiH”, br. 69/05), 
- Zakona o upravnom postupku (“Službene novine FBiH”, br. 2/98  44/99), 
- Zakona o elektroenergetskoj inspekciji F BiH (“Sl. novine F BiH”, br.8/02), 
- Zakona o elektroenergetskoj inspekciji TK-a ("Sl. novine TK", br. 4/03)
- Zakona o električnoj energiji F BiH (“Sl. novine F BiH”, br.41/02), 
i važećim pravilnicima i tehničkim normativima, standardima i drugim općim aktima.
Obzirom na programske ciljeve elektroenergetske inspekcije programom rada za 2008. godinu, može se konstatovati da su ciljevi ostvareni kako slijedi:
1. Pregledi po službenoj dužnosti – u potpunosti

2. Pregledi po zahtjevu stranaka – u potpunosti

3. Pregledi projektne dokumentacije sa izdavanjem saglasnosti– u potpunosti

4. Radno-konsultativni sastanci– u potpunosti

5. Dopisi, upozorenja, odgovori na upite stranaka– u potpunosti

6. Izrada izvještaja i programa rada– u potpunosti

7. Prisustvovanje seminarima, programima obuke inspektora i sl. – u potpunosti.

       Obzirom na propisane nadležnosti najveći dio aktivnosti elektroenergetske inspekcije u proteklom izvještajnom periodu odnosio se na inspekcijski pregled objekta za proizvodnju i distribuciju električne energije i kontrolu provođenja redovnog planskog remonta i održavanja elektroenergetskih postrojenja. 
     U proteklom periodu gore pomenuti pregledi su pojačani nad objektima u vlasništvu JP „Elektroprivreda BiH» dd Sarajevo, podružnica „Elektrodistribucija Tuzla“ te su tom prilikom izrečene upravne mjere za otklanjanje nedostataka te je od strane subjekta nadzora postignut pozitivan odziv i pokazan veliki interes da se sve izrečene mjere otklone u što kraćem roku bez obzira na jako prisutan problem vezano za nabavke materijala ( poštivanje Zakona o javnim nabavkama). 
     Pojačanim nadzorom nad elektroenergetskim objektima u vlasništvu trećih lica utvrđeno je da su isti u dosta dobrom  stanju jer su objekti nedavno izgrađeni. Uočen je problem nepostojanja odgovarajuće dokumentacije za elektroenergetske objekte izgrađene i puštene u rad u ratnom i poratnom periodu bez validne dokumentacije (neriješeni imovinsko pravni odnosi, nedostatak investiciono tehničke dokumentacije i upotrebnih dozvola). Zbog pojačanog nadzora i obavezama koje proizilaze za elektroenergetske objekte na osnovu zakona, pravilnika i drugih općih akata, prisutna je pojava da se veliki broj ovih subjekata nadzora odlučuje elektroenergetske objekte (trafo stanice) dati na upravljanje i održavanje nadležnim elektrodistributivnim organizacijama. 

       U narednom periodu težište inspekcijskog nadzora u ovoj oblasti kod trećih lica, i dalje će biti na elektroenergetskim postrojenjima koja su prilikom privatizacije preuzeta u lošem stanju, a zbog tehničke zastarjelosti nisu prilagođena trenutnim standardima.
       Problematika elektroenergetskih objekata izgrađenih donatorskim sredstvima i puštenih u rad za potrebe smještaja izbjegličke populacije je i dalje prisutan. Aktivnosti oko izgradnje takvih objekata su vodile općine i resorna ministarstva ( Vlada TK-a ). 
Elektrodistributivne organizacije nisu spremne da preuzmu trafo stanice kao osnovno sredstvo bez tehničke dokumentacije, riješenih imovinsko-pravnih odnosa i upotrebne dozvole. Iz tog razloga elektroenergetska inspekcija je u izvještajnom periodu kompletirati spisak svih gore navedenih objekata te uputila dopise općinama i ministarstvima koja su učestvovala u implementaciji projekata izgradnje i puštanaja u rad trafo stanica radi kompletiranja potrebne dokumentacije, određivanja stvarnog vlasnika kao i prenos objekata na elektrodistributivne organizacije. 
     Takođe, može se reći da nije ostvarena adekvatna saradnja sa općinskim organima uprave nadležnim za izdavanje odobrenja za građenje i nadležnim općinskim građevinsko-urbanističkim inspekcijama iz razloga što se vrlo često deševa u svim općinama TK-a da se izdaju urbanističko-građevinske saglasnosti bez prethodno pribavljenog mišljenja i saglasnosti elektrodistributivne organizacije za to područje, a gore pomenuti problem se još više usložnjava zbog ukidanja građevinske inspekcije u pojedinim općinama TK-a, tim činom kao da je dato zeleno svjetlo za nelegalnu izgradnju objekata koji ugrožavaju elektroenergetske objekte i postrojenja. 

O ovom problemu upoznali smo sve nadležne službe i načelnike općina TK-a.     

      Posmatrano  na planiranu tačku 7. programa rada, može se konstatovati da je ista ostvarena u potpunosti u smislu prisustva programima obuke inspektora koje je planirala i provodila Kantonalna uprava za inspekcijske poslove i Agencija za državnu službu. Prisustvo stručnim seminarima u izvještajnom periodu nisu bila ostvarena isključivo zbog pasivnog odnosa organizatora seminara iz ove oblasti. Ovoj oblasti bi u narednom periodu trebalo posvetiti više pažnje obzirom da se radi o stručnoj oblasti u kojoj se svakodnevno dešavaju promjene u tehničko-tehnološkom smislu.

      U izvještajnom periodu izvršeni su pregledi i izrečene prekršajne i upravne mjere kako slijedi:
          -   obavljeno je 528 pregleda po službenoj dužnosti i po podnešenim 
              zahtjevima stranaka
          -   izdato je 262 rješenje o otklanjanju nedostataka, 
          -   obavljena su 143 kontrolna pregleda izvršenja rješenja o otklanjanju 
              nedostataka,

          -   izdato je 6 prekršajnih naloga ukupne vrijednosti 1.800 KM,
          -   izdato je1 rješenje o zabrani gradnje i upotrebe objekta,            

          -   izdat je 21 zaključak (stavljanje rješenja van snage)
          -   izdato je 23 saglasnosti na tehničku dokumentaciju izgradnje 

              elektroenergetskih postrojenja.
      Takođe, u izvještajnom periodu elektroenergetska inspekcija je obavila  3 radno konsultativna sastanka sa elektrodistributivnim organizacijama i  drugim subjektima nadzora i prisustvovala programima obuke i edukacije koje je organizovala Kantonalna uprava za inspekcijske poslove
        Pored redovnih zakonom propisanih aktivnosti iz svoje nadležnosti  inspekcija je učestvovala u mješovitim timovima u sljedećim pojačanim aktivnostima: na suzbijanju “rada na crno”, kontroli vanlinijskog prijevoza-taxi prevoz i u oblasti tržišne inspekcije kontrolu cijena. Tom prilikom obavljeno je 115 pregleda i izdata 23 prekršajna naloga u vrijednosti od 11.300,00 KM.

2. Termoenergetska inspekcija

 Kantonalna termoenergetska inspekcija, inspekcijske poslove obavlja na osnovu sljedećih zakona: 
- Zakon o inspekcijama u FBiH (“Službene novine FBiH”, br. 69/05),
- Zakon o upravnom postupku (“Službene novine FBiH”, br. 2/98 i 44/99)
- Zakon o termoenergetskoj inspekciji («Sl. novine TK-a», br.13/01) i važećim pravilnicima, tehničkim normativima, standardima i drugim općim aktima.

U svom radu inspekcija je u izvještajnom periodu izvršila nadzor nad radom termoenergetskih postrojenja, preglede i ispitivanja istih, izdavanje upotrebnih dozvola, rješenja za otklanjanje nedostataka.

Pregledi su obavljeni po službenoj dužnosti i prema primljenim zahtjevima od strane korisnika termoenergetskih postrojenja. Ostvarena je saradnja sa Zavodom za standardizaciju, mjeriteljstvo i intelektualno vlasništvo BiH, rad u Tehničkom komitetu za posude pod pritiskom u donošenju standarda i usklađivanju sa smjernicama EU-e. 

Planirane aktivnosti izvršile su se utvrđenom dinamikom po službenoj dužnosti, kao i obavljenim pregledima po zahtjevu korisnika termoenergetskih postrojenja uz dosta napora zbog nedostatka motornih vozila za redovniji izlazak na teren.  

Svi problemi u izvršavanju nadzora i kontrole rada termoenergetskih postrojenja kod korisnika istih rješavani su u skladu sa zakonima koji regulišu ovu oblast, bez žalbi i pritužbi, a uz obostrano zadovoljstvo inspekcije s jedne strane i subjekta nadzora sa druge strane. U izvještajnom periodu su se dešavale lakše povrede na opsluživanju i održavanju termoenergetskih postrojenja kao i manja oštećenja istih, ali koja nisu predstavljala prijetnju po okolicu i siguran rad termoenergetskih postrojenja. 

     Takođe i za ovu inspekciju se može konstatovati da nije uspjela ostvariti saradnju sa općinskim organima uprave nadležnim za izdavanje odobrenja za građenje i nadležnim općinskim građevinsko-urbanističkim inspekcijama. Naime, problem izgradnje objekata koje u svom sastavu sadrže i termoenergetska postrojenja je i dalje prisutan jer organ uprave za izdavanje saglasnosti za građenje ne bi smio izdati saglasnost za građenje investitoru dok isti ne pribavi između ostalog i termoenergetsku saglasnost u skladu sa važećom zakonskom regulativom. O ovom problemu upoznali smo sve nadležne službe i načelnike općina TK-a u više navrata.
     Takođe veoma izražen problem u ovoj oblasti je vezan za neusklađenost zakonske regulative BiH i EU-e tako da postojeći pravilnici i tehnički normativi ne dozvoljavaju investitorima izgradnju postrojenja i upotrebu opreme koju uvoze a izgrađene su po direktivama EU-e. 
      Poslove termoenergetske inspekcije obavljao je jedan inspektor i glavni inspektor inspektorata koji su  vršili nadzor nad provođenjem zakona i drugih propisa iz ove oblasti kako je gore navedeno.
U izvještajnom  periodu izvršeni su pregledi i izrečene prekršajne i upravne mjere kako slijedi:
          -   obavljeno je  147 pregleda po službenoj dužnosti i po podnešenim 
              zahtjevima stranaka 
          -   izdato je 10 rješenja o otklanjanju nedostataka, 
          -   obavljeno je 19 kontrolnih pregleda izvršenja rješenja o otklanjanju 
              nedostataka,
          -   izdato je 87 rješenje o dozvoli upotrebe pokretnih posuda pod      

              pritiskom, 
          -   izdata su 2 rješenja o zabrani rada- upotrebe pokretnih posuda pod 

              pritiskom,

      Takođe, u izvještajnom periodu termoenergetska inspekcija je izdala 93 Isprave za posude pod pritiskom sa evidencijom pregleda i prisustvovala programima obuke i edukacije koje je organizovala Kantonalna uprava za inspekcijske poslove.
      Pored redovnih zakonom propisanih aktivnosti iz svoje nadležnosti  inspekcija je učestvovala u mješovitim timovima u sljedećim pojačanim aktivnostima: na suzbijanju “rada na crno”, kontroli vanlinijskog prijevoza- taxi prevoz i u oblasti tržišne inspekcije- kontrola cijena. Tom prilikom obavljena su 32 pregleda i izdata 4 prekršajna naloga u vrijednosti od 600,00 KM.

3. Inspekcija zaštite okolice

  Inspekcijski nadzor iz oblasti zaštite okolice i zaštite prirode ostvaruje se na osnovu sljedećih zakona:

- Zakona o inspekcijama u FBiH (“Službene novine FBiH”, br. 69/05), 
- Zakona o upravnom postupku (“Službene novine FBiH”, br. 2/98 i 44/99),            

- Zakona o zaštiti okoliša FBiH (“Službene novine FBiH”, br. 33/03),
- Zakona o zaštiti zraka FBiH (“Službene novine FBiH”, br. 33/03),
- Zakona o upravljanju otpadom FBiH(“Službene novine FBiH”, br. 33/03),
- Zakona o zaštiti prirode FBiH (“Službene novine FBiH”, br. 33/03),
- Zakona o fondu za zaštitu okoliša FBiH (“Službene novine FBiH”, br. 33/03), - Zakona o zaštiti okolice (“Službene novine TPK”, br. 6/98 i br. 15/00),
- Zakona o zaštiti prirode TK-a (“Službene novine TK”, br. 10/04), 
- Zakona o zaštiti od buke TK-a (“Službene novine TK”, br. 10/04) i podzakonskih akata (pravilnika, odluka, uredbi).
       Poslove inspekcije zaštite okolice obavljao je jedan inspektor koji je  vršio nadzor nad provođenjem zakona i drugih propisa iz ove oblasti.   
      U izvještajnom periodu izvršeni su pregledi i izrečene prekršajne i upravne mjere kako slijedi:

          -    obavljeno je 112 pregleda po službenoj dužnosti i po podnešenim 
               zahtjevima stranaka 
          -    izdato je 19 rješenja o otklanjanju nedostataka, 
          -    obavljeno je 14 kontrolnih pregleda izvršenja rješenja o otklanjanju 
               nedostataka,

          -    izdato je 22 prekršajna naloga ukupne vrijednosti 16.500,00 KM,               
          -    izdato je 11 rješenje o zabrani odlaganja komunalnog otpada,

          -    izdato je 7 zaključaka (prema Zakonu o upravnom postupku,   

               nenadležnost)
      Takođe, u izvještajnom periodu inspekcija je pružila 15 odgovora strankama o nenadležnosti (u smislu podijeljenih nadležnosti u skladu sa zakonima koji regulišu ovu oblast), 1 odgovor Ombdusmenima ured u Tuzli, 3 odgovora na poslaničko pitanje Skupštine TK-a i uputila dopise prema MUP-a TK-a, Državnoj agenciji za istrage i zaštitu (SIPA), Federalnom ministarstvu okoliša i turizma i Poreskoj upravi Tuzla na osnovu izvršene inspekcijske kontrole u firmi «Poliolchem» doo Tuzla, a vezano za opasni otpad (živa) i njegov izvoz. 
U izvještajnom periodu inspekcija je prisustvovala programima obuke i edukacije koje je organizovala Kantonalna uprava za inspekcijske poslove.

      Pored redovnih zakonom propisanih aktivnosti iz svoje nadležnosti  inspekcija je učestvovala u mješovitim timovima u sljedećim pojačanim aktivnostima:na suzbijanju “rada na crno”, kontroli vanlinijskog prijevoza- taxi prevoz i u oblasti tržišne inspekcije- kontrola cijena. Tom prilikom obavljen je 21 pregled i izdato 13 prekršajnih naloga u vrijednosti 4.500,00 KM.
      U izvještajnom periodu jedan od najvećih problema vezano za nadzor ove inspekcije predstavljala su javna komunalana preduzeća za upravljanje otpadom koja u momentu kontrole nisu imala potrebnu dokumentaciju za rad (neriješeni imovinsko-pravni odnosi vezano za lokaciju gdje se nalaze deponije, nepodnešeni planovi aktivnosti za okolinske dozvole, neriješeni problemi vezani za izgradnju regionalne deponije). Pored ovog problema veliki problem predstavljalo je i zbrinjavanje medicinskog otpada i otpada životinjskog porijekla. 
Takođe izuzetno veliki problem u izvještajnom periodu i u narednom periodu u radu inspekcije zaštite okolice predstavlja zakonski nedefinisana oblast za prinudno izvršenje rješenja u smislu nadležnosti organa Vlade TK-a koji su dužni u skladu sa zakonom o javnim nabavkama provesti proceduru odabira izvođača i obezbjeđenja finansijskih sredstava u svom budžetu za prinudno izvršenje rješenja.
Tabelarni prikaz izvršenih inspekcijskih nadzora inspektorata je iskazan u zbirnoj tabeli svih inspekcija u sastavu inspektorata kao i zbirni detaljni tabelarni pregled izrečenih prekršajnih i drugih upravnih mjera.
Svi zakoni i podzakonskih akata koji regulišu ovu oblast, a koji predstavljaju smetnju za efikasniji rad na terenu, su analizirani, stručno obrađeni a potom od strane Kantonalne uprave za inspekcijske poslove u formi prijedloga izmjena i dopuna zakona u nekoliko navrata prosljeđivana resornim federalnim i kantonalnim ministarstvima na dalje postupanje.
Dakle očekuje se u narednom periodu da će doći do donošenja izmjena i dopuna zakona i podzakonskih akata od resornih ministarstava, jer zakoni koji su trenutno na snazi u postojećoj formi predstavljaju problem i limitirajući faktor za efikasnije djelovanje inspekcija ovog inspektorata.

Takođe, u izvještajnom periodu donešen je Zakon o izmjenama i dopunama Zakona o kantonalnim administrativnim taksama i tarifi kantonalnih administrativnih taksa («Službene novine TK-a», br. 1/08) za izdavanje određenih isprava za termoenergetska postrojenja, rješenja i uvjerenja po pregledu tehničke dokumentacije subjektima nadzora, a koji je inspekcija primjenjivala u navedenom izvještajnom periodu. 
U narednom periodu potrebno je učiniti dodatne napore na obezbjeđenju odgovarajućih materijalno-tehničkih preduslova za uspješniji rad inspektorata gdje se prije svega misli na obezbjeđenje većeg voznog parka inspektorata, tehničke opreme za određena mjerenja i sl.
Pored materijalno tehničke potpore radu inspekcija u narednom periodu neophodno je iznaći finansijska sredstva kao i pravnu formu za povećanje plata inspekciji a sve zbog uvođenja dodatnih poslova inspekcijama nakon donošenja Zakona o prekršajima FBiH («Službene novine FBiH»,broj 31/06), kojim je inspekcija preuzela poslove i potrebe u smislu  tužioca, svjedoka, zastupnika, advokata evidentičara izrečenih mjera i sl. 
Inspektorat je u narednom periodu planirao svoje operativne planove rada do kraja 2008. godine i predvidio podizanje nivoa i efikasnosti inspekcijskog nadzora, a ako se ne desi ni jedna od gore navedenih predpostavki koje su limitirajući faktor u radu inspektorata, inspektorat neće biti u mogućnosti sprovesti program rada.
                                                                                       Glavni inspektor za urbanizam, 
                                                                               građevinarstvo, ekologiju i industriju

                                                                               _________________________

                                                                                    Munib Mujkić, dipl.inž.maš.

